
Antigo cuartel da 
garda de asalto
Testemuña dos 
bosques autóctonos 
de Galicia

  Botánica
  Ornitoloxía
  Historia
  Micoloxía

Localización: Illa de Cortegada
Coordenadas: 42.61645, -8.78832

Na cara oeste da illa, mirando cara ao 
océano, atopamos as ruínas do cuartel 
da garda de asalto. A vexetación exu-
berante que o rodea é un dos rasgos 
máis característicos das illas que con-
forman o arquipélago de Cortegada. 

ILLA DE CORTEGADARUTA  4

3

Bilurico claro

Descrición
Na parte occidental da illa, loca-
lízanse as ruínas dunha constru-
ción en pedra cunha gran porta 
rematada en arco. Trátase do cuar-
tel da garda de asalto, construído 
trala II República, cando a illa 
pasou a formar parte do Estado. 

Este cuartel contaba con cadras 
anexionadas, e posiblemente, 
pola presencia de dúas pedras de 
moliente, cun muíño. 

Aínda que hoxe en día as ruínas 
están cubertas de vexetación, o 
lugar no que foi construído o cuar-
tel, mirando cara a parte externa 
da ría de Arousa, dá idea do uso 
que as autoridades lle daban, pola 
súa posición estratéxica para o 
control marítimo da ría. 

Para a observación

Aves mariñas 
Para os afeccionados á ornitoloxía, 
este lugar constitúe tamén un fermo-
so miradoiro, dende o que se poden 
observar, segundo a época do ano, 
multitude de aves acuáticas durante 
as súas labores de marisqueo ou pes-
ca. A garza cincenta (Ardea cinerea), 
a garceta común (Egretta garzetta), o 
bilurico claro (Tringa nebularia), o ma-
zarico chiador (Numenius phaeopus) 

A situación de Cortegada, na ría de Arousa, 
proporcionou a esta illa o clima e condi-
cións idóneas para o crecemento do maior 
bosque de loureiro (Laurus nobilis) de toda 
a Península Ibérica. Este bosque ocupa máis 
da metade da super!cie total da illa, aca-
dando algúns dos seus exemplares, alturas 

de ata 13 metros. Sendo nun inicio empre-
gado como límite dos campos de cultivo, 
o feito de que estes foran abandoados a 
principios do S. XX !xo que o loureiro colo-
nizara espontáneamente todo o territorio 
insular, ata formar o impresionante bosque 
que hoxe nos agasalla os sentidos.

  Máis sobre

O bosque de loureiro máis grande da Península Ibérica

desta illa favoreceu a súa conser-
vación, xa que é especialmente 
sensible a presión humana. 

A diferenza dos arquipélagos 
anteriores, na illa de Cortegada 
encontramos grandes bosques de 
carballos (Quercus robur), loureiros 
(Laurus nobilis) e salgueiros (Salix 
atrocinerea), ademais de prantas 
trepadoras que cobren o solo, e 
masas de piñeiros e eucaliptos. 
Aínda que menos abundantes, 
tamén podemos atopar algúns 
carballos pirenaicos (Quercus 
pyrenaica) e castiñeiros (Castanea 
sativa), entre outros.

ou o corvo mariño (Phalacrocorax 
aristotelis) son só algunhas das aves 
que podemos atopar.

Dende esta parte da illa tamén se 
poden observar o resto de illotes 
que conforman o arquipélago de 
Cortegada: Malveira grande, Malvei-
ra chica, O Con e Briñas, todos eles 
catalogados como zonas de reserva.

A illa Malveira Grande garda unha 
pequena representación do carba-
llo pirenaico (Quercus pyrenaica), 
unha especie arbórea autóctona 
que dominaba as antigas carba-
lleiras, principalmente pola súa 
resistencia á seca. A protección 

Cortegada, con máis de 600 taxóns ato-
pados, é o arquipélago de maior interese 
micolóxico do Parque Nacional. Destaca 
a Favolaschia calocera, de Madagascar, 
atopada por primeira vez en Galicia, aquí.

  Sabías que?

Cortegada e a micoloxía

Vista a illa malveira


